
GOUVÈNÈ CUOMO ANONSE AKSYON POU ASIRE KE KONPAYI ASIRANS SANTE 

YO BAY KOUVÈTI ASIRANS POU TÈS DEPISTAJ DEPRESYON MATÈNÈL 
 
 
Gouvènè Andrew M. Cuomo jodia te anonse ke Depatman Sèvis Finansye te bay gid 
pou enfòme konpayi asirans sante yo sou responsabilite yo pou bay kouvèti asirans 
sante pou tès depistaj depresyon matènèl. Konsèy la swiv rekòmandasyon Gwoup 
Travay Sèvis Prevansyon Etazini ki te fèt nan kòmansman ane a ke plan gwoup sante 
ak konpayi asirans yo kap ofri asirans sante dwe bay, san kopeman, ko-asirans oswa 
dediktib, sèvis prevantif tankou tès pou depresyon lakay fi ki ansent ak apre 
akouchman. 
 
“Nou te pran aksyon sa pou asire ke tout fi ki ansent ak apre akouchman ka resevwa 
sèvis tretman konplè ke yo gen dwa,” te deklare Gouvènè Cuomo. “Konpayi asirans 
yo gen yon obligasyon pou kouvri chaj yo pou sèvis prevansyon esansyèl, e 
administrasyon nou an pap ezite kenbe yo responsab nan responsabilite sa a. Sa ap 
ede manman ak tibebe Nouyòkè ki fenk fèt yo nan eta jwenn bon jan kalite lavi ki 
ansekirite.”  
 
Sipè-entandan pa Entèrim Depatman Sèvis Finansye Maria T. Vullo te deklare, 
“DFS ap asire ke manman yo ki gen difikilte avèk depresyon matènèl ap resevwa tès ak 
tretman ke yo bezwen. Rezilta klinik te souvan montre ke gen yon koneksyon distenk 
ant depresyon matènèl ak yon nivo elve pwoblèm emosyon ak fonksyonman lakay 
timoun piti, peryòd anvan pibète, adolesan ak timoun adilt. DFS sipòte fanmi yo nan 
garanti pwoteksyon asirans sante ke yo merite.” 
 
Tès depresyon pou tout fi ki ansent ak apre akouchman kounye a rekòmande 
spesyalman. Anvansa, rekòmandasyon pou tès depistaj depresyon te limite pou adilt ki 
pa ansent e sèlman nan ka kote sipò pou swen depresyon te anplas. Si sipò swen pa 
anplas, tès depistaj te rekòmande baze sou jijman pwofesyonèl.  
 
DFS ankouraje vivman konpayi asirans yo pou kòmanse bay pwoteksyon pou 
ekspansyon tès depresyon matènal opli vit ke posib e pa pita pase nan lespas sis mwa. 
Anplis, lè yap bay pwoteksyon adisyonèl pou tès depresyon, konpayi asirans yo dwe 
bay aksè dirèk pou tès depresyon matènèl ak referans pou depresyon matènèl nan 
OB/GYN oswa yon pedyat chwa konpayi asirans lan. 
 
Sizoka yon fi ap chèche sèvis sante mantal pou dyagnostik oswa tretman pou 
depresyon matènèl, yap fè konpayi asirans yo sonje ke yo dwe konfòme avèk tout 

règleman federal ak eta pou pwoteksyon asirans pou sèvis sante mantal.  
 
Prezidan Asosyasyon Pedyatrik Ameriken Renee Binder, M.D. te deklare, “Fi ki gen 
depresyon matènèl merite tès depistaj, dyagnostik ak swen. Nou aplodi DFS pou 
aksyon l nan ede fi ansent ansanm avèk nouvo manman yo jwenn tretman pou 
kondisyon sa ki souvan twò komen.” 
 
Prezidan Enstit Nasyonal Sante Repwodiktif Andrea Miller, te deklare, “Fanm 
ansent ak nouvo manman yo merite bon jan kalite swen sante game konplè nan tout 
domèn. Nou aplodi Gouvènè Cuomo ak DFS paske yo raple konpayi asirans yo ke yo 
gen responsabilite pou asire ke fanm ansent ak Nouyòkè ki fin akouche yo gen 
pwoteksyon asirans pou swen sante mantal prevantif ke yo bezwen.” 
 
Direktè Raising Women’s Voices-NY Lois Uttley te deklare, “Raising Women’s 
Voices-NY remèsye DFS paske li alète konpayi asirans yo ke yo dwe kòmanse kouvri 
tès depresyon pou fanm ansent ak sa ki fin akouche yo, san frè pataje. Fanmi New York 
yo ap benefisye anpil de deteksyon depresyon bonè ki gen rapò avèk gwosès epi 
kòmanse tretman ki kapab anpeche pafwa konsekans trajik kalite depresyon sa. Nouvo 
kondisyon pwoteksyon asirans lan se bon nouvèl pou fi ansent ak nouvo manman yo 
nan Eta New York.” 
 
Fondatè ak Prezidan Egzekitif Nitzia Logothetis, te deklare,“Konsèy sa ap sipòte 
yon pwogram ki esansyèl pou plizyè milye fi ak fanmi nan New York. Nou konnen lè nou 
sipòte manman yo, nou sipòte tout fanmi an. Nou rekonesan pou angajman kontinyèl 
Gouvènè Cuomo pou alafwa byennèt fizik ak mantal nouvo paran yo.” 
 
Wap wè yon kopi lèt NYDFS te voye bay konpayi asirans yo isit la . 

